
Reykjavík, 14. nóvember 2023  

 

Efni:  Umsögn Norðuráls um frumvarp til laga um viðskiptakerfi ESB með losunarheimildir (EES-
innleiðing) 

Norðurál þakkar fyrir tækifæri til að veita umsögn um frumvarp til laga um viðskiptakerfi ESB með 
losunarheimildir og fagnar því jafnframt að íslenskt regluverk verði sambærilegt regluverki annarra 
EES landa í þessum efnum. 

Almennt hefur Norðurál ekki athugasemdir við efni frumvarpsins.  

Norðurál gerir þó athugasemdir við að í. 3. mgr. sem og í 7. mgr. in finem 11. gr. frumvarpsins er vísað 
til orkuúttektar: 

„Umhverfisstofnun skal draga úr úthlutun losunarheimilda um 20% til rekstraraðila sem er skylt að 
undirgangast orkuúttekt skv. reglugerð sem ráðherra setur sbr. 12. gr., ef viðkomandi rekstraraðili 
hefur ekki farið eftir tilmælum samkvæmt orkuúttekt eða framkvæmt sambærilegar ráðstafanir.“ 

„Ráðherra mun einnig setja reglugerð um orkuúttekt.“  

(Feitletrun Norðuráls) 

Ekki er skilgreint nánar hvað slík orkuúttekt felur í sér eða hvernig hún fer fram, hvorki í frumvarpi né 
greinargerð. Er því óskað eftir að orðalagið verði skýrt nánar í lögum eða fylgigögnum svo að 
rekstraraðilar geti gert sér nánari grein fyrir því hvað slík úttekt hefur í för með sér og hvaða skyldur 
kynnu að falla á rekstaraðila vegna hennar. Jafnframt telur Norðurál mikilvægt að við slíkar úttektir 
verði notast við samanburðarhæf viðmið um orkunotkun sem taki til sama umfangs í starfsemi. Þá 
getur aldur framleiðslutækni haft áhrif á raforkunýtni auk þess sem orkuskiptaaðgerðir geta leitt af sér 
lakari raforkunýtni fyrir framleiðsluferli í heild þó losun gróðurhúsalofttegunda dragist við það 
verulega saman. 

Að lokum telur Norðurál rétt að tekjur vegna uppboðs losunarheimilda sem getið er í 20. gr. 
frumvarpsins muni renna með gegnsæjum hætti til skilgreindra loftslagsverkefna en ekki óskilgreint í 
ríkissjóð.  

